
Non se dotan os centros do persoal que necesitan. E máis coas amortizacións de postos da
especialidade de Educación Social no Avelino Montero camíñase cara a privatización dos
servizos públicos.

Infravalórase o traballo do persoal dos diferentes equipos técnicos, tanto de menores como
de valoración da dependencia e discapacidade: nin se revisan niveis, nin se abren postos
(que si se abren a outras Administracións públicas) para que este persoal poda dirixir os
seus propios servizos, aínda que se abren un total de 5 postos de xefatura de servizo de
menores, infancia e dinamización demográfica (1 dos servizos centrais da Consellería e os 4
dependentes das xefaturas territoriais), cuxa forma de provisión é a libre designación.

Amortízanse e modifícanse postos con titular: a realidade desta RPT é que descubrimos
pola información recibida un bo número de irregularidades en relación coa prestación de
servizos por parte do persoal de diferentes centros. Dende xornadas, ata as propias funcións
dalgúns postos tráense a RPT cando era unha situación de feito xa no traballo deste
persoal.

Tampouco conseguimos arrancar dos responsables da Consellería o compromiso de que
solicitarían que se eliminase a necesidade da dobre autorización (de función pública e
orzamentos) para a cobertura de postos vacantes e/ou desocupados do persoal
administrativo dos servizos de menores e dependencia e discapacidade.

Modificación da relación de postos de traballo da Consellería de Política
Social e Xuventude.

Dende que comezamos a negociar esta RPT recibimos comunicación de moi poucos cambios
e a postura da Consellería foi inmutable ao respecto da creación dos postos de traballo
realmente necesarios para dotar a esta Consellería do persoal que necesita.

Polo tanto, os cambios foron mínimos e insuficientes, polo que o noso voto é EN CONTRA.

Modificación da relación de postos de traballo da Consellería de Cultura,
Educación, Formación profesional e Universidades

Durante esta última xuntanza reiteránomos nas alegacións presentadas e aínda que
valoramos positivamente a creación de 54 postos de traballo nesta RPT e que se modifique
con maior premura que en ocasións anteriores para non ter diferencias salariais entre persoas
traballadoras do mesmo corpo ou escala, tamén entendemos que debería pagarse
retroactivamente esta diferencia salarial.

Coma sempre en CCOO estamos en contra de calquera amortización, e votamos en falta unha
negociación máis extensa e profunda da RPT referida ao persoal non docente, e por estes
motivos o nos voto é a ABSTENCIÓN.

Orde relativa a flexibilidade horaria por motivos de conciliación familiar de
acordo co establecido na Lei 5/2021, do 2 de febreiro, de impulso
demográfico da Galicia

Non entendemos a exclusión do ámbito de aplicación desta Orde e polo tanto da flexibilidade
horaria por motivos de conciliación familiar, do persoal non docente que presta servizos nos
centros de ensino xa que na propia orde establécese tanto que se poderá establecer un marco
horario que se adapte ás condicións do servizo como a previsión de que non se concederá esta
flexibilidade en caso de que a mesma sexa incompatible coa prestación dos servizos.

Por todo o dito, optamos pola ABSTENCIÓN, e non optamos polo voto en contra
fundamentalmente porque levamos moito tempo reclamando que se aprobe esta regulación
xa que hai moitos empregados e empregadas públicas á espera de solicitala a tenor do
disposto na Lei de Impulso Demográfico que eleva de 12 a 18 anos a idade dos fillos/as para
poder acollerse a esta modalidade de conciliación.

